
Uvod
  

U okviru projekta „EU podrška za rodnu ravnopravnost“, koji finansira Evropska unija (EU), u bliskoj saradnji s 
Agencijom za ravnopravnost polova BiH, Gender centrom Federacije Bosne i Hercegovine i Gender centrom 
Vlade Republike Srpske, sprovode se aktivnosti koje se odnose na unaprjeđenje vještina za integrisanje rodne 
perspektive u procesu Instrument za predpristupni pomoći (IPA) programiranja u oblastima demokratije i 
vladavine prava, poljoprivrede, te konkurentnosti i inovacija. Jedan od ishoda ovih aktivnosti je i Vodič za 
integrisanje perspektive rodne ravnopravnosti u procesu IPA programiranja pojedinačno uređen za svaku 
prioritetnu oblast. 

Vodič je informativnog karaktera, sektorski orjentisan, namijenjen kao pomoćno sredstvo za profesionalce koji 
rade na pripremi i izradi dokumenata za prijavu programa i projekata  za korištenje predpristupnih fondova. 
Namijenjen je koordinatorima/icama, kolegama/icama koji rade kao IPA/EU kontakt osobe unutar institucija 
u kojima su zaposleni, kao i svim zainteresovanim osobama kojima je oblast rodne ravnopravnosti uža 
specijalnost ili područje interesa. Sadrži praktične savijete i alate za prepoznavanje i uključivanje perspektive 
rodne ravnopravnosti u sprovođenje planiranih aktivnosti.   

1. Šta je rodna analiza?

Rodna analiza (eng. gender analysis) je jedan od važnijih alata za urodnjavanje (eng. gender mainstreaming) 
kojom se identifikuju razlike između žena i muškaraca, djevojčica i dječaka u smislu društvenog položaja, 
pristupa resursima, ograničenja i mogućnosti, kao i raspodjele moći u nekom datom kontekstu. Jedan od 
ciljeva rodne analize je da se često zanemarene rodne razlike učini vidljivim. Uz pomoć rodne analize kreatori i 
kreatorke politika razumiju rodne neravnopravnosti u određenoj situaciji ili sektoru, jer pored toga što opisuje 
trenutno stanje rodnih razlika, istražuje i njihove uzroke i posljedice (EIGE, 2020a). Svrha rodne analize je 
identifikovanje i razrješavanje rodnih nejednakosti kroz:

	͹ priznavanje razlika između žena i muškaraca, na osnovu nejednake raspodjele resursa, mogućnosti, 
ograničenja i moći;

	͹ osiguravanje da se različite potrebe žena i muškaraca jasno identifikuju i adresiraju u svim fazama ciklusa 
programa/projekta (planiranje i dizajn programa/projekta, implementacija, monitoring i evaluacija);

	͹ prepoznavanje da politike, programi i projekti mogu imati različite efekte na žene i muškarce;

	͹ traženje i artikulisanje gledišta žena i muškaraca i njihov kritički doprinos u razvoju politika, programa i 
projekata;

	͹ promovisanje učešća i angažovanja žena u društvenom, političkom i ekonomskom životu;

	͹ promovisanje bolje informisanih i rodno odgovornih i efikasnih intervencija.

Rodna analiza pruža informacije o različitim ulogama žena i muškaraca na različitim nivoima u politikama, 
programima i projektima; njihov odgovarajući pristup i kontrolu nad resursima, te materijalne i nematerijalne 
koristi društva; njihove rodno specifične potrebe, prioritete i odgovornosti.

1.1 Provođenje rodne analize	

Provođenje rodne analize odvija se u tri koraka:

1.	 Prikupljanje podataka koji su razvrstani prema polu primarno od zvaničnih statističkih institucija i drugih 
izvora. Ovaj korak podrazumijeva prikupljanje statističkih podataka koji se obrađuju od strane zvaničnih 
statističkih institucija (Agencija za statistiku Bosne i Hercegovine, Federalni zavod za statistiku i Republički 
zavod za statistiku Republike Srpske). Pored ovih podataka, prikupljaju se i podaci iz ranijih istraživanja 
koja su sprovođena vezana za predmet rodne analize, kao i podaci koji se odnose na evidencije relevantnih 
institucija, te podaci iz ekspertskih izvještaja i drugi relevantni podaci. Dužna pažnja se treba posvetiti 
pravnom, društvenom i ekonomskom kontekstu, kao i specijalističkim izvještajima koji se odnose na 
određene ciljne grupe.  

2.	 Otkrivanje rodnih razlika i uzroka rodne neravnopravnosti. Na osnovu analize prikupljenih podataka 
otkrivaju se razlike između muškaraca i žena i uzroci rodne neravnopravnosti. Prilikom otkrivanja rodnih 
nejednakosti pažnja se treba obratiti na učešće žena/muškaraca, dostupnost resursa, norme i društvene 
vrijednosti koje se odnose na muškarce/žene i njihova prava. U ovom koraku potrebno je identifikovati 
i posljedice i efekte rodne neravnopravnosti. Ukoliko se ovaj korak preskoči stvara se rizik da program/
projekat ima direktan ili indirektan diskriminatorni efekat.

3.	 Zaključivanje kao osnov za donošenje programa/projekata. U ovom koraku se definišu mjere u programu/
projektu koje će doprinijeti rješavanju uočenih rodnih neravnopravnosti.  

1.2 Kontrolni popis za provođenje rodne analize (Checklist-a) – opšti za sve 
sektore

Prilikom provođenja rodne analize za potrebe IPA programiranja, za prioritetne sektore demokratija i vladavina 
prava, poljoprivreda i ruralni razvoj i konkurentnost i inovacije kreiran je kontrolni popis pitanja (checklist-a) za 
provođenje rodne analize, koji je prilagođen za svaki od navedenih sektora u skladu sa njihovim specifičnostima. 
Rodna analiza u IPA programiranju je postupak procjene implikacija za žene i muškarce svakog planiranog 
programa/projekta/akcije, uključujući zakonodavstvo, politike, programe ili projekte, u svim oblastima i na 
svim nivoima. Na ovaj način problemi i iskustva žena i muškaraca uključuju se kao sastavni dio u planiranje, 
implementaciju, praćenje i evaluaciju programa i projekata u svim političkim, ekonomskim i društvenim 
sferama, što će osigurati da planirane aktivnosti umanje postojeće nejednakosti između muškaraca i žena. 
Krajnji cilj je smanjivanje rodnih razlika i poboljšanje ravnopravnosti polova u društvu/državi. Kontrolni popis 
pitanja (checklist-a) koja se nalazi u nastavku može se koristiti za rodnu analizu u svim sektorima.

Tabela 1. Kontrolni popis opštih pitanja (Checklist) –svi sektori

Zakoni i politike 	□ Koji su glavni zakoni koji uređuju sektor?
	□ Sadrže li ovi zakoni izričite reference na žene i muškarce?
	□ Da li zakon/politika dodjeljuje prava samo ženama/muškarcima, određenom 

nivou obrazovanja ili drugom statusu? Da li su ovi zahtjevi neophodni i 
proporcionalni?

Institucije 	□ Koje institucije upravljaju sektorom?
	□ Koji je mehanizam za ravnopravnost polova u sektoru?

Zastupljenost 
muškaraca i žena

	□ Kolika je zastupljenost žena/muškaraca po sektorima?
	□ Kakav je omjer žena/muškaraca u funkcijama i donošenju odluka?
	□ Koji faktori stimulišu zastupljenost žena/muškaraca u vašem sektoru?
	□ Postoji li i kakva je razlika u platama između muškaraca i žena u vašem 

sektoru?
Nedostatci u podacima 	□ Koji podaci razvrstani prema polu su dostupni u vašem sektoru?

	□ Da li upustva za dokumentovanje na nivou države ili dugim nivoima 
podrazumijevaju redovno prikupljanje podataka razvrstanih prema polu?

	□ Da li se podaci prikupljaju i analiziraju u svrhu boljeg razumijevanja rodnih 
pitanja i izrade mjera za smanjenje rodnih razlika?

Procesi upravljanja 
kadrovskim 
kapacitetima

Zapošljavanje:
	□ Da li u javnim institucijama postoji jasan postupak zapošljavanja?
	□ Da li se prate politike javnog zapošljavanja i prikupljaju podaci radi procjene 

rodnog balansa i kreiranja mjera?
	□ Koji alati o ravnopravnosti polova su uključeni u proces uvođenja u posao?

Unapređenje i stručno usavršavanje
	□ Kako unapređenje i stručno usavršavanje osiguravaju poštovanje principa 

rodne ravnopravnosti i nediskriminacije?
	□ Koje su predviđene mjere u slučaju uznemiravanja/seksualnog uznemiravanja 

na radnom mjestu?
	□ Koji su zahtjevi za kontunuiranu edukaciju o ravnopravnosti polova i 

nedsiskriminaciji?
Razlika u plati 
i profesionalna 
segragacija

	□ Kako funkcioniše sistem praćenja primjene propisa koji tretira različito 
plaćanje rada u odnosu na pol i profesionalnu segregaciju?

	□ Koji su postojeći pravni lijekovi za rješavanje razlike u platama i profesionaln 
segregaciju?

Neformalne prepreke 
za ravnopravnost 
polova u sektoru

	□ Kakva su očekivanja od žena i muškaraca u sektoru?
	□ Da li ženama/muškarcima nedostaje vremena ili finansijskih sredstava za 

učešće u sektorskim aktivnostima?
	□ Da li ženama/muškarcima nedostaje samopouzdanja ili iskustva koje je 

potrebno za sektorske aktivnosti?

Učešće zainteresovanih 
strana

	□ Na koga direktno utiču aktivnosti programa/projekta?
	□ Kako su organizovane javne konsultacije? Ko u njima učestvuje?
	□ Ko nije uključen u proces javnih konsultacija i zašto?

Pristupačnost javnih 
usluga

	□ Da li program/projekat jasno objašnjava svrhu usluge?
	□ Kako proces pružanja usluga utiče na žene i muškarce?
	□ Da li žene i muškarci različito doživljavaju pružanje usluga?

Uticaj na ravnopravnost 
polova

	□ Koje se utvrđene rodne potrebe/problemi rješavaju ovim programom/
projektom? Kako će program/projekat doprinijeti ravnopravnosti polova?

	□ Kako se to odnosi na postojeće ciljeve ravnopravnosti polova u sektoru?
	□ Kako će planirana aktivnost doprinijeti promjeni postojećih rodnih uloga i 

očekivanja?
	□ Kako će to uticati na utvrđenu rodnu segregaciju?
	□ Kako će to uticati na učešće žena i muškaraca u pripremi, sprovođenju i 

praćenju?
	□ Da li će program/projekat uticati na mogućnosti žena i muškaraca da 

učestvuju u donošenju odluka?

Prilagođeno iz: Vodič za ravnopravnost polova i osviještene politike: Evropska unija i proces pristupanja, UN Women BiH (2020a).

1.3 Kontrolni popis za provođenje rodne analize (checklist-a) za sektor 
konkurentnosti i inovacija

U svrhu omogućavanja što efikasnijeg provođenja rodne analize u postupku IPA programiranja za sektor 
konkurentnosti i inovacija kreiran je kontrolni popis (checklist-a) posebno namijenjen za ovaj sektor. 
U kontrolnom popisu pitanja su grupisana u osam tematskih područja: Zakoni i politike; Institucije; 
Zastupljenost muškaraca i žena; Zastupljenost muškaraca i žena u preduzećima u datoj industriji; Konsultacije: 
Zainteresovane strane; Segregacija, razlike u zapošljavanju, platama i profesionalna segregacija; Neformalne 
prepreke za ravnopravnost polova u sektoru konkurentnosti i inovacija. Pored navedenih, kontrolni popis za 
sektor konkurentnosti i inovacija sadrži i procjenu uticaja na ravnopravnost polova.

Tabela 2: Kontrolni popis (Checklist) za sektor konkurentnost i inovacija

Zakoni i politike 	□ Koji su osnovni propisi koji uređuju sektor konkurentnosti i inovacija?
	□ Sadrže li ovi propisi izričite reference na žene i muškarce?
	□ Koje su rodne pristrasnosti i rodne razlike u propisima?
	□ Da li propisi dodjeljuju prava samo ženama/muškarcima, određenom 

nivou obrazovanja ili drugom statusu? Da li su ovi zahtjevi neophodni i 
proporcionalni?

	□ Koji propisi utiču na poslovni razvoj i vlasništvo muškaraca/žena nad 
preduzećima?

	□ Koji je uticaj trgovačkih politika i sporazuma na poslovni sektor?

Institucije 	□ Koje su glavne institucije koje upravljaju sektorom konkurentnosti i 
inovacija?

	□ Koji je mehanizam za ravnopravnost polova u sektoru?

Zastupljenost 
muškaraca i žena u 
institucijama koje 
donose odluke

	□ Kolika je zastupljenost žena/muškaraca u sektoru konkurentnosti i 
inovacija?

	□ Kakav je omjer žena/muškaraca na funkcijama i donošenju odluka?
	□ Koji faktori stimulišu zastupljenost žena/muškaraca u sektoru 

konkurentnosti i inovacija?

Zastupljenost 
muškaraca i žena u 
preduzećima u datoj 
industriji

	□ Kakva je vlasnička struktura preduzeća: podaci po tipu preduzeća, 
industrijskom klasteru, postotak samozaposlenih muškaraca/žena, drugi 
oblici samostalne privredne djelatnosti?

	□ Kakva je zastupljenost muškaraca/žena na pozicijama odlučivanja/
vodećim pozicijama u preduzećima u sektoru: podaci po vrsti preduzeća, 
industrijskom klasteru?

	□ Koje su tendencije poslovne saradnje i učešća muškaraca/žena: zadruge, 
poslovne mreže i druge aktivnosti umrežavanja za muškarce/žene?

	□ Kako su muškarci/žene zastupljeni u održivim preduzećima, po vrsti 
preduzeća, industriji, veličini, investiciji i sl.?

Konsultacije:
Zainteresovane strane

	□ Kako je organizovan proces javnih konsultacija (opišite institucionalno 
uređenje procesa konsultacija)?

	□ Ko učestvuje u konsultacijama? Zašto?
	□ Na koga direktno utiče programska/projektna aktivnost?
	□ Ko nije uključen u proces javnih konsultacija i zašto?
	□ Ko zastupa muškarce/žene u pogledu konkretnog područja pružanja usluga 

u procesu konsultacija?
	□ Kako zainteresovane strane predstavljaju perspektivu muškaraca i žena o 

pružanju usluga?
	□ Kako su organizovane organizacije civilnog društva? Kako organizacije 

civilnog društva imenuju svoje predstavnike u procesu konsultacija?

Segregacija:
Razlike u 
zapošljavanju, platama 
i profesionalna 
segregacija

	□ Koje mjere su na snazi za transparentnost plata zaposlenih u sektoru?
	□ Na koji način se zaposlenje muškaraca i žena razlikuje unutar sektora prema 

specifičnim industrijama?
	□ Koje mjere za transparentnost plata su na snazi u javnom sektoru?
	□ Kako je osmišljen sistem za praćenje i nadzor primjene propisa, 

inicijativa i programa koji se bave razlikama u platama među polovima i 
profesionalnom segregacijom?

	□ Koji su pravni lijekovi za rješavanje razlike u platama i segregacije u 
zapošljavanju u javnom sektoru?

Neformalne prepreke 
za ravnopravnost 
polova u sektoru 
konkurentnosti i 
inovacija

	□ Koji su stereotipi prisutni u oblasti konkurentnosti i inovacija?
	□ Kakva je segregacija prisutna u sektoru?
	□ Da li ženama/muškarcima nedostaje samopouzdanja ili iskustva koji su 

potrebni za sektorske aktivnosti?
	□ Kakve su rodne uloge mukaraca i žena u poslovanju?
	□ Udio pružanja njege i ravnoteža između profesionalnog i privatnog života?

Procjena uticaja na 
ravnopravnost polova

Utvrditi potencijalne efekte predloženog projekta/programa na ravnopravnost 
polova:

	□ Koje se utvrđene rodne potrebe/problemi rješavaju programom/
projektom?

	□ Zašto se ova intervencija razmatra u ovoj konkretnoj situaciji?
	□ Kako će intervencija doprinijeti ravnopravnosti polova? 
	□ Kako se to odnosi na postojeće ciljeve ravnopravnosti polova u sektoru 

konkurentnosti i inovacija?
	□ Kako će planirana aktivnost doprinijeti promjeni postojećih rodnih uloga i 

očekivanja?
	□ Kako će to uticati na utvrđenu rodnu segregaciju?
	□ Kako će to uticati na učešće žena i muškaraca u pripremi, provođenju i 

praćenju programa/projekta?
	□ Kako će to uticati na mogućnosti žena i muškaraca da učestvuju u 

donošenju odluka u području datog programa/projekta?

Prilagođeno iz: Rodno osviještene politike u sektoru konkurentnosti i inovacija, UN Women BiH (2020a). 

1.4 Kako koristiti kontrolni popis za provođenje rodne analize (Checklist-u) 
za sektor konkurentnosti i inovacija?

Za lakše razumijevanje provođenja rodne analize u svrhu pripreme za IPA programiranje za svako tematsko 
područje iz kontrolnog popisa dat je primjer kao u tabeli.1 Kontrolni popis može poslužiti kao primjer na koji 
način odgovoriti na pitanja, te kako koristiti rezultate rodne analize tokom IPA programiranja. Od posebne 
važnosti je ugraditi rezultate rodne analize u akcioni dokument koji se priprema, te imati komponentu rodne 
ravnopravnosti zastupljenu u svim dijelovima akcionog dokumenta gdje je to moguće, a ne samo u dijelu 
akcionog dokumenta koji se odnosi na urodnjavanje. 

Zakoni i politike •	 Koji su osnovni propisi koji uređuju sektor konkurentnosti i inovacija?
•	 Sadrže li ovi propisi izričite reference na žene i muškarce?
•	 Koje su rodne pristrasnosti i rodne razlike u propisima?
•	 Da li propisi dodjeljuju prava samo ženama/muškarcima, određenom 

nivou obrazovanja ili drugom statusu? Da li su ovi zahtjevi neophodni i 
proporcionalni?

•	 Koji propisi utiču na poslovni razvoj i vlasništvo muškaraca/žena nad 
preduzećima?

•	 Koji je uticaj trgovačkih politika i sporazuma na poslovni sektor?

Primjer

*Napomena: 
U odnosu na 
područje iz sektora 
konkurentnosti i 
inovacije u kome se 
izrađuje program/
projekat, referisaće 
se na niz propisa 
(zakoni, podzakonski 
akti, strategije, akcioni 
dokumenti i sl) koji se 
odnose na to specifično 
područje

U skladu sa EU GAP (Gender akcioni plan Evropske unije2) djevojke i žene 
ravnopravno učestvuju u ekonomskom životu i imaju jednak pristup svim 
resursima i društvenim uslugama. U skladu sa istim dokumentom djevojke i žene 
ravnopravno učestvuju u donošenju odluka. Pri izradi programa provedene su 
aktivnosti koje su predviđene ciljem 4. Aneksom 1 EU GAP-a koje se odnose na 
provođenje rodne analize i implementacije njenih rezultata u program, osiguran 
kvalitet programske dokumentacije , kao i konsultacije sa gender mehanizmima 
u Bosni i Hercegovini (BiH) i organizacijama civilnog društva. Bosna i 
Hercegovina se u Gender akcionom planu za period od 2018. do 2022. godine 
(GAP BIH3) obavezala da će sprovoditi definisane strateške ciljeve, od kojih je za 
program izuzetno važan cilj 1: Izrada, provođenje i praćenje programa mjera 
za unaprjeđenje ravnopravnosti polova u institucijama vlasti, po prioritetnim 
oblastima. 

U okviru ovog cilja izdvajaju se dvije oblasti na koje se odnosi program: javni 
život i donošenje odluka i oblast rada, zapošljavanja i pristup ekonomskim 
resursima u skladu sa zakonom o ravnopravnosti polova.

Zakon o ravnopravnosti spolova u BiH je usvojen 2003. godine i izmijenjen 
2009. godine. Službena prečišćena verzija Zakona koja se trenutno primjenjuje 
je objavljena 2010. godine. Osnovni  cilj Zakona je da regulisanje, promocija i 
zaštita ravnopravnost polova. Pored navedenog cilja Zakon garantuje jednake 
mogućnosti za sve građane/ke, kako u javnom tako i u privatnom životu. 

Funkcija ovog Zakona je dvojaka: zabranjuje diskriminaciju po osnovu pola (i 
seksualne orijentacije), odnosno, uspostavlja zakonske standarde u oblasti rodne 
ravnopravnosti. Zakon o ravnopravnosti spolova definiše najniži prag za jednako 
učešće od 40% na osnovu standarda uspostavljenog Preporukom Savjeta  Evrope 
(2003)322. U skladu sa njegovim odredbama, rodna diskriminacija postoji u 
situacijama u kojima su žene i muškarci zastupljeni/e s manje od 40%. Taj pristup

1  Važno je imati na umu da u odnosu na oblast za koju se provodi rodna analiza u sektoru konkurentnosti i inovacija, potrebno je odgovoriti na sva 
relevantna pitanja za specifično područje akcije.
2  https://europa.eu/capacity4dev/public-gender/wiki/eu-gender-action-plan-2016-2020
3  Novi GAP BiH za period od 2023. u fazi planiranja 

pokazuje da se na jednako učešće žena i muškaraca gleda kao na jedan od ciljeva 
rodne ravnopravnosti, što zahtijeva usvajanje privremenih posebnih mjera kada 
je zastupljenost jednog pola ispod 40%.

*U daljem tekstu prema navedenom modelu navesti zakone, strategije, 
podzakonske akte i druge dokumente koji se odnose na specifično područje 
akcije, npr. Zakon o radu, Zakon o malom preduzetništvu za Evropu, Strategija 
razvoja malih i srednjih preduzeća Republike Srpske za period 2016-2020, 
Akcioni plan za razvoj malih i srednjih preduzeća Federacije BiH (FBiH) za period 
2019-2020. i sl. 

Institucije •	 Koje institucije upravljaju sektorom?
•	 Koji je mehanizam za ravnopravnost polova u sektoru?

Primjer Institucije koje upravljaju ovom oblašću u sektoru konkurentnosti i inovacija 
su: Za razvoj malih i srednjih preduzeća Ministarstvo trgovine i ekonomskih 
odnosa Bosne i Hercegovine, Ministarstvo razvoja, preduzetništva i obrta 
FBiH, Ministarstvo privrede i preduzetništva Republike Srpske (RS), Odjeljenje 
za privredni razvoj, sport i kulturu Brčko Distrikta, Privredne komore RS i FBiH, 
Razvojna agencija RS, Savjet za razvoj malih i srednjih preduzeća i preduzetništva 
RS, Odjeljenje za privredni razvoj, sport i kulturu Vlade Brčko Distrikta i dr.; U 
oblasti inovacija nadležni su Ministarstvo civilnih poslova Bosne i Hercegovine, 
Ministarstvo obrazovanja, nauke i sporta FBiH, Ministarstvo prosvjete i kulture 
Vlade RS, Ministarstvo za naučno-tehnološki razvoj, visoko obrazovanje i 
informaciono društvo Vlade RS, Agencija za predškolsko, osnovno i srednje 
obrazovanje Bosne i Hercegovine, Agencija za razvoj visokog obrazovanja i 
osiguravanja kvaliteta Bosne i Hercegovine, Agencija za visoko obrazovanje RS, 
Odjeljenje za obrazovanje u Vladi Brčko Distrikta.  

*U daljem tekstu prema navedenom modelu navesti institucije koje su 
relevantne za specifično područje u kome se planira akcija.

Mehanizmi kojima se osigurava ravnopravnost polova u sektoru konkurentnosti 
i inovacija pri izvršnoj vlasti su gender institucionalni mehanizmi: Agencija 
za ravnopravnost polova Bosne i Hercegovine; Gender centri Republike 
Srpske i Federacije Bosne i Hercegovine i Kantonalni koordinacioni odbori za 
ravnopravnost polova; Komisije/odbori za ostvarivanje ravnopravnosti polova na 
državnom i entitetskom nivou, Komisije na kantonalnom nivou, Komisije/odbori 
za ravnopravnost polova skupština opština; u Brčko Distriktu:  Komisije/odbori 
za ravnopravnost polova u sistemu opštinske izvršne vlasti i Brčko Distrikta.

Kada se odgovara na pitanja iz tematskog područja koje se odnosi na zastupljenost žena i muškaraca 
u sektoru konkurentnosti i inovacija potrebno je koristiti zvanične podatke koji su razvrstani prema 
polu, a koje objavljuju zvanične statističke institucije (Agencija za statistiku Bosne i Hercegovine:  
https://bhas.gov.ba/, Federalni zavod za statistiku http://fzs.ba/ i Republički zavod za statistiku Republike Srpske  
https://www.rzs.rs.ba/ ). Pored navedenih izvora podataka važno je koristiti i druge/interne evidencije kojima 
se raspolaže u sektoru. Takođe je dobro koristiti i podatke koji su rezultat ranijih istraživanja u sektoru. Prilikom 
korištenja podataka obavezno je navesti njihov izvor. 

Zastupljenost 
muškaraca i žena

•	 Kolika je zastupljenost žena/muškaraca u sektoru konkurentnosti i inovacija?
•	 Kakav je omjer žena/muškaraca na funkcijama i donošenju odluka?
•	 Koji faktori stimulišu zastupljenost žena/muškaraca u sektoru konkurentnosti 

i inovacija?

Primjer Prema podacima Agencije za statistiku Bosne i Hercegovine (2020), žene u Bosni 
i Hercegovini čine 50,94% ukupne populacije, ali je stopa njihove zaposlenosti 
niža  od stope zaposlenosti muškaraca. Oko 20% zaposlenih radi u prerađivačkoj 
industriji, gdje su žene zastupljene u procentu od 37,4%. Najveći broj zaposlenih 
radi u industriji tekstila, kože i obuće, u drvnoprerađivačkoj industriji, uključujući 
proizvodnju namještaja, i metaloprerađivačkoj industriji. Žene su uglavnom 
zastupljene u tekstilnoj industriji, koja se razvija zahvaljujući jeftinoj radnoj 
snazi, ali i mogućnosti zaposlenja osoba sa niskom stručnom spremom. 

Žene su rijeđe zaposlene u metaloprerađivačkoj i drvnoprerađivačkoj 
industriji. Još 20% ukupno zaposlenih osoba radi u veleprodaji i maloprodaji, 
u djelatnostima s nižom dodatnom vrijednošću. Ovdje su žene ravnopravnije 
zastupljene (50,3%). Prilično jednaka zastupljenost bilježi se i u pružanju usluga 
smještaja i prehrane (48,2%) te naučnim i tehničkim djelatnostima (44,8%), što 
čini tek 8% ukupne zaposlenosti. Žene su prezastupljene u oblasti zdravstva i 
socijalne zaštite (71,4%), obrazovanju (69%) i umjetnosti i zabavi (66,2%), što 
čini 17% ukupne zaposlenosti. U djelatnostima informaciono-komunikacionih 
tehnologija (IKT) zastupljenost žena još uvijek je niska (36 ,9%). 

Napomena: U daljem tekstu prema navedenom modelu navesti moguće 
odgovore na preostala pitanja iz tematskog područja “Zastupljenost žena i 
muškaraca”. 

U tematskom području koje se odnosi na zastupljenost muškaraca i žena u preduzećima u datoj oblasti u 
sektoru konkurentnosti i inovacija, kao primjer za navođenje podataka o zastupljenosti muškaraca i žena u 
IPA programiranju, a na osnovu podataka dobijenih rodnom analizom,  može poslužiti pregled zastupljenosti 
u užim oblastima u sektoru konkurentnosti i inovacija. Preporuka je koristiti sve dostupne izvore informacija 
uz njihovo navođenje. 

Zastupljenost 
muškaraca i žena u 
preduzećima u datoj 
oblasti

•	 Kakva je vlasnička struktura preduzeća: podaci po tipu preduzeća, 
industrijskom klasteru, postotak samozaposlenih muškaraca/žena, drugi 
oblici samostalne privredne djelatnosti?

•	 Kakva je zastupljenost muškaraca/žena na pozicijama odlučivanja/vodećim 
pozicijama u preduzećima u sektoru: podaci po vrsti preduzeća, industrijskom 
klasteru?

•	 Koje su tendencije poslovne saradnje i učešća muškaraca/žena: zadruge, 
poslovne mreže i druge aktivnosti umrežavanja za muškarce/žene?

•	 Kako su muškarci/žene zastupljeni u održivim preduzećima, po vrsti 
preduzeća, industriji, veličini, investiciji i sl.?

Primjer U BiH se 3,9% od ukupnog broja preduzeća bavi djelatnostima u IKT. U proteklih 
pet godina industrija je porasla za 72% i broj zaposlenih povećao se za 67%. 
Pregled diplomiranih studenata prema obrazovnom smjeru u 2015. godini 
pokazuje da je u polju IKT 24% diplomiranih, bilo žena. Podaci o udjelu žena koje 
su vlasnice informatička tehnologija (IT) kompanija ne prikupljaju se sistematski 
u BiH. Prema procjenama u Republici Srpskoj, IT kompanije su 80% u vlasništvu 
muškaraca i 20% u vlasništvu žena. U 83% slučajeva kompaniju vode muškarci, a 
17% žene. IT kompanije zapošljavaju 76% muškaraca i 24% žena.

Prema podacima iz Strategije za razvoj preduzetništva žena u Republici Srpskoj 
za period 2019-2022., u Republici Srpskoj žene su vlasnice 27,3% i suvlasnice 
1,9% svih privrednih subjekata. Većina (97,23%) subjekata u ženskom vlasništvu 
pripada kategoriji mikro subjekata (do 9 zaposlenih). Djelatnosti u kojima 
žene najviše posluju uključuju trgovinu, uslužne djelatnosti i ugostiteljstvo/
hotelijerstvo, ostale usluge, prerađivačku industriju te stručne, naučne i tehničke 
djelatnosti. Žene kao suvlasnice dominantnije su u veleprodaji i maloprodaji, 
prerađivačkoj industriji te poljoprivredi, šumarstvu i ribarstvu. 

Podaci o preduzetnicama ne prikupljaju se u Federaciji BiH od 2015. godine zbog 
primjene Zakona o zaštiti ličnih podataka na korištenje jedinstveni matični broj 
građana (JMBG-a), koji je bio osnova za utvrđivanje pola vlasnika preduzeća. 
Procjenjuje se da žene u svom vlasništvu imaju oko 27% preduzeća. U Brčko 
Distriktu BiH podaci o vlasništvu ženskih preduzeća također nisu dostupni jer 
sud ne obrađuje te podatke u postupku registracije. Prosječni preduzetnik u 
BiH je muškarac mlađe dobi, između 18 i 44 godine, koji je pokrenuo posao 
nakon diplomiranja, odnosno završenog stručnog obrazovanja, jer nije imao 
drugu mogućnost za zaposlenje. Posao mu je ili u potrošačkim uslugama ili 
u proizvodnom i građevinskom sektoru. Žene su, kao i muškarci, „gurnute“ u 
preduzetništvo zbog nedostatka mogućnosti za zaposlenje.

Prilikom rodne analize dužnu pažnju treba posvetiti zainteresovanim stranama i njihovom učešću u 
programiranju i drugim aktivnostima. Kao posebno pitanje u svim sektorima, pa tako i u sektoru konkurentnosti 
i inovacija izdvaja se pitanje procesa javnih konsultacija prilikom izrade programa, politika i projekata. Najava 
i informacije o početku procesa javnih konsultacija treba biti transparentnije vidljiva u javnosti, kako bi u 
procesu de facto mogle učestvovati sve zainteresovane strane.  	

Konsultacije: 
Zainteresovane strane

•	 Kako je organizovan proces javnih konsultacija (opišite institucionalno 
uređenje procesa konsultacija)?

•	 Ko učestvuje u konsultacijama? Zašto?
•	 Na koga direktno utiče programska/projektna aktivnost?
•	 Ko nije uključen u proces javnih konsultacija i zašto?
•	 Ko zastupa muškarce/žene u pogledu konkretnog područja pružanja usluga 

u procesu konsultacija?
•	 Kako zainteresovane strane predstavljaju perspektivu muškaraca i žena o 

pružanju usluga?
•	 Kako su organizovane organizacije civilnog društva? Kako organizacije civilnog 

društva imenuju svoje predstavnike u procesu konsultacija?

Primjer Konsultacije sa zainteresiranim stranama u oblasti rodnih pitanja ima za cilj 
uključivanje raznih perspektiva različitih grupa žena i muškaraca. U procesu 
javnih konsultacija uključeni su gender institucionalni mehanizmi na nivou BiH i 
entiteta, te organizacije civilnog društva koje u svojoj djelatnosti fokus imaju i na 
konkurentnost i inovacije. Najava javnih konsultacija treba biti transparentnije 
vidljiva u javnosti, kako bi u procesu konsultacija mogle učestvovati sve 
zainteresovane strane. U proces konsultacija su  uključene i organizacije koje 
imaju interes u ovoj oblasti kao što je Privredne komore na entitskom i lokalnim 
nivoima koje imaju izuzetan značaj za razvoj ovog sektora. U Republici Srpskoj 
trenutno ne postoji posebna baza podataka ili registar preduzetnica i udruženja 
žena već su podaci obuhvaćeni postojećim bazama privrednih subjekata u 
kojima je manje ili više vidljivo vlasništvo nad privrednim subjektom.

Privredna komora Republike Srpske raspolaže bazom podataka o ženama 
preduzetnicama, koje su članice Komore, i obrađuje informacije o 
makroekonomskim pokazateljima o razvoju preduzetništva žena na osnovu 
podataka Republičkog zavoda za statistiku i Agencija za posredničke, 
informatičke i finansijske usluge (APIF). Međutim, ne postoji jedinstvena baza 
svih preduzetnica i udruženja. Navedenu bazu/registar će voditi i ažurirati 
Ministarstvo privrede i preduzetništva Republike Srpske u skladu sa ciljevima 
Strategije.. Identifikovanje preduzetnica i udruženja je od posebne važnosti da 
bi se uspostavila mreža i razmjenjivale potrebne informacije između institucija i 
organizacija i preduzetnica, ali i samih preduzetnica.

*Prema datom modelu identifikovati zainteresovane strane u odnosu na 
specifično područje na koje se odnosi akcija.

Segregacija:
Razlike u 
zapošljavanju, platama 
i profesionalna 
segregacija

•	 Koje mjere su na snazi za transparentnost plata zaposlenih u sektoru?
•	 Na koji način se zaposlenje muškaraca i žena razlikuje unutar sektora prema 

specifičnim industrijama?
•	 Koje mjere za transparentnost plata su na snazi u javnom sektoru?
•	 Kako je osmišljen sistem za praćenje i nadzor primjene propisa, inicijativa i 

programa koji se bave razlikama u platama među polovima i profesionalnom 
segregacijom?

•	 Koji su pravni lijekovi za rješavanje razlike u platama i segregacije u 
zapošljavanju u javnom sektoru?

Primjer Prema podacima Republičkog zavoda za statistiku RS, samozaposlene žene 
čine 24,2% ukupne strukture zaposlenih žena, a čak 11,3% žena spada u grupu 
neplaćenih pomažućih članova. Kod muškaraca je 30,4% samozaposlenih, a 
samo 2,8% muškaraca spada u grupu neplaćenih pomažućih članova. Žene 
su dominantno zaposlene u uslužnim djelatnostima, sa 53,6% učešća, zatim 
30,9% u poljoprivrednim djelatnostima, dok je samo 15,4% žena zaposleno u 
nepoljoprivrednim djelatnostima. Kod muškaraca je učešće ujednačenije, a čak 
34,2% muškaraca radi u nepoljoprivrednim djelatnostima. Učešće muškaraca u 
ukupnom broju zaposlenih u poslovnim subjektima 56,6%. Sistem za praćenje i 
nadzor primjene propisa, inicijativa i programa koji se bave razlikama u platama 
i profesionalnom segregacijom nije formalno uspostavljen. 

Strategijom za razvoj preduzetništva žena u Republici Srpskoj za period 
2019-2022. predviđen je niz programa koji se odnose i  na uspostavljanje 
ravnopravnosti polova u oblasti preduzetništva u sektoru konkurentnosti i 
inovacija kao što su: Program podrške umrežavanju i udruživanju preduzetnica, 
Program prilagođavanja regulatornog okvira preduzetništvu žena, Program 
indirektne podrške preduzetništvu žena, Program promocije preduzetništva 
žena, Program podrške preduzetnicama u oblasti zanatstva, Program razvoja 
preduzetništva žena na selu. Svi navedeni programi za jedan od ciljeva imaju 
smanjenje rodne razlike u zapošljavanju i profesionalnoj segregaciji u sektoru. 

*Napomena: Ukoliko postoje podaci iskoristiti ih na način da se opiše trenutno 
stanje zastupljenosti žena i muškaraca na hijerarhijski višim pozicijama, koje 
utiču i na visinu plate. Takođe, opisati na koji način se koriste (ukoliko je to 
slučaj) pravni lijekovi za rješavanje razlike u platama i profesionalnu segregaciju.

U tematskom području koje se odnosi na neformalne prepreke za ravnopravnost polova u sektoru 
konkurentnosti i inovacija, rodnom analizom je potrebno obuhvatiti sve važne aspekte života pojedinca 
(muškarca i žene), te analizirati i njihove rodne uloge koje značajno mogu doprinijeti mogućnostima 
ostvarivanja rodne ravnopravnosti.  

Neformalne prepreke 
za ravnopravnost 
polova u sektoru 
konkurentnosti i 
inovacija

•	 Kakva su očekivanja od žena i muškaraca u sektoru?
•	 Da li ženama/muškarcima nedostaje vremena ili finansijskih sredstava za 

učešće u sektorskim aktivnostima?
•	 Da li ženama/muškarcima nedostaje samopouzdanja ili iskustva koje je 

potrebno za sektorske aktivnosti?

Primjer Očekivanja od muškaraca i žena u formalnom smislu u sektoru konkurentnost 
i inovacije su jednaka. Često se zanemaruju rodne uloge žena i muškaraca koje 
utiču na nejednake pozicije žena i muškaraca Zbog različitih  rodnih uloga u 
društvu, žene i muškarci i u oblasti konkurentnosti i inovacija u istom životnom 
dobu često imaju različita iskustva koja su potrebna za sektorske aktivnosti, a 
samim tim i napredovanje.

Statistički pokazatelji ukazuju na činjenicu da je skoro jedna trećina privrednih 
subjekata u vlasništvu žena, a to je u odnosu na zemlje okruženja relativno 
dobar pokazatelj. Uloga žene preduzetnice u ekonomiji je dobila na važnosti. 
Djelimične promjene u percepciji uloga žena nastale su demokratizacijom 
društva, primjenom principa ravnopravnosti polova, obrazovanjem žena i 
uopšte mijenjanjem svijesti o ulozi žene u modernom društvu i njenoj dokazanoj 
uspješnosti da paralelno ostvaruje porodične i profesionalne uloge. Uprkos 
ovim promjenama, žene i dalje nemaju isti pristup finansijama, edukaciji i 
informacijama kao muškarci. Tradicionalni način evidentiranja imovine na 
muškarce čest je problem u dobijanju kredita i poslovanju. Statistike pokazuju da 
raste broj visokoobrazovanih žena, ali i žena obučenih i spremnih za preuzimanje 
rizika i pokretanje poslovanja. 

Uticaj na ravnopravnost polova se utvrđuje ispitivanjem programa, politika, planova i aktivnosti u svrhu 
definisanja načina na koji će oni uticati na muškarce i žene. Riječ je o alatu koji se koristi za urodnjavanje 
(eng. gender mainstreaming) politika čiji je cilj eliminisanje diskriminatornih efekata i promovisanje rodne 
ravnopravnosti.  

Procjena uticaj na 
ravnopravnost polova

Utvrditi potencijalne efekte predloženog projekta/programa na 
ravnopravnost polova:

•	 Koje se utvrđene rodne potrebe/problemi rješavaju programom/
projektom?

•	 Zašto se ova intervencija razmatra u ovoj konkretnoj situaciji?
•	 Kako će intervencija doprinijeti ravnopravnosti polova? 
•	 Kako se to odnosi na postojeće ciljeve ravnopravnosti polova u sektoru 

konkurentnosti i inovacija?
•	 Kako će planirana aktivnost doprinijeti promjeni postojećih rodnih 

uloga i očekivanja?

Primjer Rodnom analizom je utvrđeno da se rodne potrebe u sektoru konkurentnosti 
i inovacija u prvom redu odnose na  povećanje broja zaposlenih žena u 
IKT području. Posebno je izražena potreba povećanja broja žena na 
rukovodećim pozicijama i pozicijama osnivača/vlasnica preduzeća. 
Nekoliko aktivnosti u programu (navesti aktivnosti) odnose se upravo na 
promociju obrazovanja za područja na koje se odnosi akcija u sektoru 
konkurentnosti i inovacija, a koja su označena kao prioritetna za povećanje 
rodne ravnopravnosti. Određene aktivnosti iz akcije su direktno usmjerene 
na povećanje rodne ravnopravnosti i definisane su kao aktivnosti kojima se 
postiže ovaj specifični cilj akcije.

Privatne i poslovne obaveze žene se prepliću, pa je samim tim njena uloga 
u poslovnom svijetu i uspjeh sigurno veći izazov u odnosu na muškarce. 
Zbog toga je potrebno za žene kreirati politike koje će im omogućiti lakše 
i bolje poslovanje, utvrditi programe za efikasnu identifikaciju i rješavanje 
njihovih problema. Tako se stvaraju uslovi za uključivanje preduzetništva 
žena u ostale politike, kao i finansijsku podršku, edukaciju, promociju, te 
podršku udruživanju i umrežavanju žena. Posebnu pažnju treba posvetiti 
sektorima u kojima posluje i radi značajan broj žena, kao što je tekstilna 
i kožarska proizvodnja, poljoprivreda i zanatstvo, kao i druge djelatnosti. 
Aktivnosti koje su predviđene ovim programom usmjerene su upravo na 
navedene oblasti unaprjeđenja položaja žena u sektoru konkurentnosti i 
inovacija. 

Dugoročno, ovaj efekat bi se mogao osjetiti i na društvenoj percepciji 
rodnih uloga koja tradicionalno ženi dodjeljuje uloge vezane za brigu o 
djeci i drugim članovima porodice, te ravnomjerniju raspodjelu neplaćenih 
poslova između žena i muškaraca, koji su uglavnom vezani za domaćinstvo. 
U pogledu rodne segregacije, očekivani ishodi su promjene uslova za 
napredovanje koji bi žene i muškarce stavljali u ravnopravniji položaj 
uzimajući u obzir upravo rodne uloge koje imaju muškarci odnosno žene. 
Aktivnosti iz ove akcije predviđaju srazmjeran broj žena i muškaraca koji 
će učestvovati u pripremi, sprovođenju i praćenju programa, kako bi se 
osiguralo da se uključe perspektive žena i muškaraca u sve faze programa. 

2. Urodnjavanje (eng. gender mainstreaming) u IPA 
programiranju

IPA III je instrument predpristupne pomoći koji je baziran na novoj metodologiji raspodjele novca koja 
podrazumijeva finansiranje projekata, bez unaprijed određenih sredsatva za države. 

Kroz IPA III program u BiH, buduća pomoć Evropske unije baziraće se na Programskom okviru IPA III, kao 
što je IPA strateški dokument koji se fokusira na prioritete u procesu pristupanja. Ovaj dokument obuhvata 
sve specifične ciljeve Uredbe o IPA III, uključujući šest vodećih inicijativa. Okvir za programiranje osmišljen 
je kao jedinstveni dokument koji obuhvata sve akcije korisnika programa IPA III sa zajedničkim finansijskim 
alokacijama. Okvir za IPA III ima nekoliko glavnih karakteristika, prvenstveno pomoć u implementaciji prioriteta 
iz Strategije proširenja za Zapadni Balkan, ostvarivanje maksimalnog uticaja šest vodećih inicijativa, primjenu 
sektorskog pristupa u pretpristupnoj pomoći da bi se dao efikasan, na rezultate usmjeren i mjerljiv podsticaj 
za domaće reforme usmjerene na ispunjenje uslova za pridruživanje, koje će uzeti u obzir relevantne strategije 
i sektorske politike na državnom nivou. 

Važno je napomenuti da EU GAP III pruža politički okvir sa pet stubova akcije za ubrzanje napretka u ispunjavanju 
međunarodnih obaveza. Promovisanje rodne ravnopravnosti postaje prioritet svih vanjskih politika i akcija: nudi 
mapu puta za rad zajedno sa svim zainteresovanim stranama na nacionalnom, regionalnom i multilateralnom 
nivou; pojačava akcije u svim tematskim oblastima i osigurava transparentnost rezultata. 85% svih novih akcija 
u vanjskim pomoćima biće orjentisano na postizanje ravnopravnosti polova i osnaživanju žena. EU GAP III 
uvodi stroga pravila za primjenu i praćenje rodne ravnopravnosti u svim sektorima. Sva vanjska pomoć ́u svim 
sektorima, uključujući vladavinu prava, infrastrukturu, energetiku, poljoprivredu, digitalizaciju i mješovita 
sredstva trebala bi integrisati rodnu perspektivu i podržati rodnu ravnopravnost.

Urodnjavanje (eng. gender mainstreaming4) podrazumijeva ugradnju prioriteta i potreba žena i muškaraca 
u sve zakone, strategije, planove, programe i akcije društva, radi postizanja jednakosti i ravnopravnosti 
polova, uzimajući u obzir, na nivou planiranja, posljedice koje će ove akcije imati na žene i muškarce. Gender 
mainstreaming kao termin je uveden u upotrebu donošenjem Pekinške deklaracije i platforme za akciju, na 
Četvrtoj svjetskoj konferenciji o ženama (UN, 1995). Mnoge države su sporazumno usvojile urodnjavanje  
kao važnu globalnu strategiju za postizanje ravnopravnosti polova. U tu svrhu, potrebno je da se pitanja 
ravnopravnosti polova shvate kao međusobno uvažavanje, podrška i saradnja svih žena i muškaraca na 
dobrobit cijelog društva.

Prema stanovištu Evropskog instituta za rodnu ravnopravnost (EIGE), uvođenje rodne ravnopravnosti prihvaćeno 
je na međunarodnom planu kao strategija za ostvarivanju rodne ravnopravnosti. Uključuje integraciju rodne 
perspektive u pripremu, dizajn, implementaciju, praćenje i evaluaciju politika, regulatornih mjera, programa 
i projekata, s ciljem promovisanja ravnopravnosti žena i muškaraca i borbe protiv diskriminacije.5 Drugim 
riječima, urodnjavanje predstavlja uvođenje rodne perspektive u sadržaj različitih politika, kao i rješavanje 
pitanja zastupljenosti žena i muškaraca u datoj oblasti politike. 

Za uključivanje rodne perspektive koriste se alati koje treba shvatiti kao operacionalizovane instrumente za 
urodnjavanje koji se mogu koristiti odvojeno ili se mogu kombinovati kako bi se oblikovali različiti programi, u 
smislu ciljeva, pristupa i dimenzija.6 	

4   Termin gender mainstreaming na jezicima naroda u Bosni i Hercegovini prevodi se različito. Za potrebe ovog vodiča koristiće se termin urodnjavanje. 
Indeks pojmova (rječnik) iz oblasti rodne ravnopravnosti na jezicima i pismima naroda Bosne i Hercegovine dostupan je na zvaničnoj internet prezentaciji 
Evropskog instituta za rodnu ravnopravnost (EIGE) na sledećim linkovima: https://eige.europa.eu/thesaurus?lang=bs, https://eige.europa.eu/
thesaurus?lang=hr,  https://eige.europa.eu/thesaurus?lang=sr-Cyrl-BA,  https://eige.europa.eu/thesaurus?lang=sr
5   https://eige.europa.eu/gender-mainstreaming/what-is-gender-mainstreaming 
6   https://eige.europa.eu/thesaurus/terms/1409?lang=bs 

Alati koji se koriste za urodnjavanje su: 

1.	 Statistički podaci razvrstani prema polu (eng. gender disaggregated data) koji podrazumijevaju 
prikupljanje podataka i njihovo razvrstavanje po polu/rodu sa svrhom omogućavanja socioekonomske 
rodne analize po različitim oblastima.

2.	 Rodna analiza (eng. gender analysis) je jedan od važnijih alata za urodnjavanje kojom se identifikuju 
razlike između žena i muškaraca, djevojčica i dječaka u smislu društvenog položaja, pristupa resursima, 
ograničenja i mogućnosti, kao i raspodjele moći u nekom datom kontekstu.7

3.	 Kontrolni popis za projekte i programe (eng. checklist) je alat u kome je sadržan popis pitanja na koja 
se treba odgovoriti kako bi se sprovela rodna analiza. Služi kao regulator postupka, te osigurava kvalitet 
sprovođenja rodne analize.8

4.	 Procjena uticaja u odnosu na pol (eng.gender impact assessment) predstavlja ispitivanje politika, 
programa, propisa, planova i aktivnosti u svrhu utvrđivanja njihovog uticaja na muškarce i žene, a sa 
ciljem eliminisanja diskriminatornih efekata i promovisanja rodne ravnopravnosti.

5.	 Rodno odgovoran budžet (eng.gender responsive budget) je alat za urodnjavanje kojim se rodna 
dimenzija ugrađuje u cijeli proces budžetiranja. Predstavlja sistemsko uvođenje principa jednakosti i 
rodne ravnopravnosti u proces planiranja, izvršenja i kontrole budžeta, sa svrhom efikasnije i pravednije 
raspodjele sredstava. Ovo podrazumijeva identifikovanje i uvažavanje potreba različitih grupa muškaraca 
i žena, što je standard za rodnu ravnopravnost na međunarodnom, nacionalnom i institucionalnom nivou.

Kako je ranije navedeno, promovisanje rodne ravnopravnosti jeste prioritet svih akcija. Stoga je urodnjavanje 
obavezan segment u izradi svakog programa/projekta koji će se finansirati iz IPA III fonda namijenjenog 
zemljama koje su u procesu pridruživanja EU. Akcioni dokument9 koji se izrađuje kao projektni prijedlog sadrži 
obavezan dio urodnjavanja, koji se opisuje u posebnom poglavlju10. 

U daljem tekstu dat je primjer urodnjavanja koji se može koristiti kao polazna osnova za urodnjavanje u 
akcionim dokumentima. Važno je napomenuti da se rodna komponenta treba prožimati kroz cijeli akcioni 
dokument, što će se osigurati inkorporisanjem podataka koji su dobijeni rodnom analizom u sam akcioni 
dokument. To praktično podrazumijeva da će se odgovori koji su dobijeni tokom rodne analize iz različitih 
tematskih područja za sektor konkurentnosti i inovacija, unositi u tekst akcionog dokumenta u svim njegovim 
segmentima, gdje je to moguće.  

Primjer dijela Akcionog dokumenta koji se odnosi na urodnjavanje dat je u tabeli 3.11

7   Detaljno na str. 2.
8   Detaljno na str. 4.
9   Riječ je o osnovnom dokumentu za izradu akcionog programa koji sadrži opšte informacije o programu, jasno utvrđene ciljeve i očekivane rezultate, kao 
i strukturu provođenja programa (DEI, 2016). Obavezno sadrži i segment koji se odnosi na urodnjavanje (gender mainstreaming).
10   Urodnjavanje se opisuje u poglavlju 3 Akcionog dokumenta. U zavisnosti od sektora za koji se program priprema urodnjavanje se predstavlja u dijelu 
3.4. ili 3.5.   
11   U Aneksu I (u prilogu Vodiča za integrisanje perspektive rodne ravnopravnosti u procesu IPA programiranja za sektor konkurentnosti i inovacija) data 
je pomoćna lista pitanja za urodnjavanje. U listi su navedena pitanja kojima se vrši urodnjavanje u odnosu na opšti i specifične ciljeve programa, ishode 
i rezultate. Takođe, pomoćna lista sadrži i pitanja za procjenu uticaja na rodnu ravnopravnost. Navedenu pomoćnu listu pitanja korisno je primjenjivati 
tokom cijelog procesa izrade akcionog dokumenta, kako bi se urodnjavanje uvelo od samog početka procesa izrade programa.

Tabela 3. Primjer urodnjavanja u Akcionom dokumentu za sektor konkurentnost i inovacije

3.5 Integrisanje rodnih politika - Mainstreaming 
(Ovaj odjeljak mora biti uključen u ugovore o finansiranju)12

U kreiranju i implementaciji Akcije, kao jedan od pokretača promjena biće uključene organizacije civilnog 
društva koje u fokusu imaju žene. Rodna analiza i ravnopravno učešće polova će u potpunosti biti zastupljenje 
u Akciji. Imajući u vidu poruku Strategije EU o rodnoj ravnopravnosti 2020. do 2025. godine da rješavanje 
rodne dimenzije može imati ključnu ulogu u iskorištavanju punog potencijala zelenih politika koje se bave 
klimatskim promjenama i čistom tranzicijom, Akcija je integrisala rodnu perspektivu u nekoliko svojih 
ključnih aktivnosti koje za cilj imaju povećanje kapaciteta za rodnu analizu u budućem kreiranju politika u 
oblasti životne sredine.  

Izgradnja kapaciteta i aktivnosti informisanja javnosti će, između ostalog, obuhvatiti rodnu dimenziju i 
fokusirati se na izgradnju vještina o tome kako integrisati rodna pitanja i perspektive u politike i programe 
održivog razvoja. Uključivanjem ženskih organizacija u sprovođenje akcije, riješiće se problem tradicionalnog 
nedovoljnog uključivanja žena i ženskih organizacija kao aktivnih agenata za inovativne odgovore na 
izazove zaštite životne sredine. Jedna od 15 oblasti prvog Gender akcionog plana (2006. - 2011.) bila je 
„Rodna ravnopravnost i održivo okruženje“. Međutim, tokom planiranja naredna dva Gender akciona plana 
(2013.-2017. i 2018.-2022.), identifikovane su prioritetne oblasti, a pitanja integrisanja rodne perspektive u 
politike zaštite životne sredine, uključena su kao unakrsna područja. 

Aktivnosti usmjerene ka ublažavanju i prilagođavanju klimatskih promjena su prilagođene situaciji u zemlji, 
nediskriminatorne su za njene građane i u skladu su s načelima ljudskih prava, a sve u cilju osiguravanja 
zdravog okruženja i pratećih prava koja su u opasnosti od klimatskih promjena, poput prava na život, 
vodu i hranu. Predložene intervencije u okviru Outputa 3 imaju za cilj poboljšanje planiranja i odgovora 
na klimatsku adaptaciju, čime se smanjuje rizik i ranjivost zajednica na klimatske promjene. Finansirane 
akcije i aktivnosti sprovodiće se u skladu sa principima sprečavanja svih oblika diskriminacije i promovisanja 
rodne ravnopravnosti.

Rizici i opasnosti povezane sa klimatskim promjenama uočenim u Bosni i Hercegovini pokazali su akutnu 
ranjivost socijalno ugroženih grupa, uključujući Rome, žene i djecu, starije osobe i osobe sa invaliditetom 
uzrokovane negativnim uticajem klimatskih promjena na njihov život, zdravlje, smanjenje prinosa usjeva 
i uništavanje domova. Kroz intervencije usmjerene na jačanje okvirne politike o klimatskim promjenama i 
implementaciji (inovativnih) praksi za ublažavanje i prilagođavanje klimatskim promjenama, ova akcija će 
imati direktan uticaj na smanjenje ranjivosti socijalno ugroženih (marginalizovanih) grupa. Kroz društveno 
inkluzivne kampanje dopiranja do javnosti, podstaći će se aktivno uključivanje građana, a ugrožene 
kategorije će se osnažiti kako bi se osigurao viši nivo zaštite njihovih zagarantovanih prava. 

Akcija će doprinijeti implementaciji Gender akcionog plana Bosne i Hercegovine (GAP BiH), kao okvirnog 
strateškog dokumenta za uključivanje standarda rodne ravnopravnosti u sve oblasti društvenog života. GAP 
BiH usklađen je sa Strategijom Evropske unije za ravnopravnost muškaraca i žena i drugim relevantnim 
strateškim dokumentima Savjeta Evrope, Evropske unije i Ujedinjenih nacija. Uzimajući u obzir rodnu 
perspektivu tokom svih aktivnosti, ova akcija je u skladu sa gore navedenim relevantnim međunarodnim 
dokumentima i nacionalnim propisima. 

12  Za potrebe Vodiča prilagođeno iz Akcionog dokumenta izrađenog za IPA III prozor 3: Zelena agenda i održiva povezanost, Tematsko područje 3: Životna 
sredina i klimatske promjene.



20 Vodič za integrisanje perspektive rodne ravnopravnosti u procesu IPA programiranja  /  Za sektor konkurentnosti i inovacija

Aneks I: Pomoćna lista pitanja za urodnjavanje 
(gender mainstreaming)

Uticaj 
Opšti cilj

Šira, dugoročna promjena kojoj aktivnost doprinosi na državnom, regionalnom ili 
sektorskom nivou, u političkom, socijalnom, ekonomskom i okolišnom globalnom 
kontekstu, a koja će proizaći iz intervencija svih relevantnih aktera i zainteresovanih 
strana.

•	 Da li je ravnopravnost polova jedan od opštih ciljeva kojima program/projekat 
želi doprinijeti?

•	 Hoće li žene i muškarci (različitih starosnih i socioekonomskih grupa) imati 
jednaku korist od dugoročnih promjena?

•	 Kako rodni odnosi na bilo koji način utiču na cilj programa/projekta?

Ishod(i) 
Specifični cilj(evi)

Glavni srednjoročni uticaj intervencije s naglaskom na institucionalne i bihevioralne 
promjene koje su rezultat intervencije

•	 Da li ishod jasno upućuje na žene i muškarce i utvrđene nejednakosti između 
njih?

•	 Da li intervencija može poboljšati pristup produktivnim resursima, uslugama, 
tehnologijama, obuci i mogućnostima zapošljavanja?

Ostali ishodi
(gdje je to 
relevantno)

Tamo gdje je relevantno, drugi kratkoročni uticaji intervencije s naglaskom na 
bihevioralne i institucionalne promjene koje proizlaze iz intervencije (npr. ovdje se 
mogu uvrstiti prelazni ishodi)

•	 Da li ishod jasno upućuje na žene i na muškarce i utvrđene nejednakosti između 
njih?

•	 Da li intervencija može poboljšati pristup produktivnim resursima, uslugama, 
tehnologijama, obuci i mogućnostima zapošljavanja?

Rezultati Direktni/konkretni proizvodi (infrastruktura, roba i usluge) isporučeni/proizvedeni 
kroz intervenciju (*Rezultati bi, u principu. trebali korištenjem jasne numeracije biti 
povezani s odgovarajućim ishodima)

•	 Da li rezultati odgovaraju na različite potrebe i prioritete žena i muškaraca, u 
skladu s nalazima rodne analize?

•	 Da li rezultati osporavaju/ispravljaju postojeće rodne nejednakosti i 
diskriminatorne norme i prakse?

•	 Da li raspodjela naknada uzima u obzir rodne uloge i odnose?

Procjena uticaja na 
ravnopravnost polova

Utvrditi potencijalne efekte predloženog projekta/programa na ravnopravnost 
polova:

•	 Koje se utvrđene rodne potrebe/problemi rješavaju programom/projektom?
•	 Zašto se ova intervencija razmatra u ovoj konkretnoj situaciji?
•	 Kako će intervencija doprinijeti ravnopravnosti polova?
•	 Kako se to odnosi na postojeće ciljeve ravnopravnosti polova u sektoru 

konkurentnosti i inovacija?
•	 Kako će planirana aktivnost doprinijeti promjeni postojećih rodnih uloga i 

očekivanja?
•	 Kako će to uticati na utvrđenu rodnu segregaciju?
•	 Kako će to uticati na učešće žena i muškaraca u pripremi, provođenju i 

praćenju politike?
•	 Kako će to uticati na mogućnosti žena i muškaraca da učestvuju u donošenju 

odluka u području date politike?

Prilagođeno iz: Rodno osviještene politike u sektoru konkurentnosti i inovacija, UN Women BiH (2020a).

